
SHAROITIDA TIJORAT 
BANKLARNING XALQARO 

VALYUTA OPЕRATSIYALARINI 
TAKOMILLASHTIRISH 

MASALALARI
Beknazarova Nilufar Tulkinovna

Toshkent Kimyo xalqaro universiteti o‘qituvchisi

Annotatsiуa: Raqamli iqtisodiyot sharoitida tijorat banklarning xalqaro valyuta operatsiyalarini takomillashtirish masalalari, 
raqamli iqtisodiyot bank-moliya sektorida jiddiy o‘zgarishlarga olib keladi. Shuningdek, biz yirik texnologiyalar bank-moliya 
tizimida qanday rol o‘ynashi va ular maxsus tartibga solinishi kerakmi yoki yo‘qligini hisobga olishimiz kerak. Shu bilan 
bir qatorda, raqamli valyutalar bizni pul nima ekanligini va u bilan bog‘liq holda davlatning roli qanday ekanligi haqidagi 
asosiy tushunchalarga olib boradi. Raqamli iqtisodiyot sharoitida tijorat banklarning xalqaro valyuta operatsiyalarini tako-
millashtirish orqali eksport salohiyatini yuksaltirish uchun yangi texnika va yuqori texnologiyalarni ishlab chiqarish jarayo-
niga jalb etish hisobidan tashqi savdo munosabatlarini barqaror rivojlantirishga erishiladi.

Kalit so‘zlar: Bank-moliya tizimi, valyuta operatsiyalari, Valyuta, iqtisodiyot, moliya, bank, kredit, fond, eksport, iqtisodiy 
o‘sish, Xalqaro valyuta.
Abstraсt: Issues of improving the international currency operations of commercial banks in the conditions of the digital 
economy. We also need to consider what role big technologies will play in the banking and financial system and whether 
they should be specifically regulated. Alternatively, Digital Currencies take us to a basic understanding of what money is 
and what the role of the state is in relation to it. Also, in the conditions of the digital economy, by improving the interna-
tional currency operations of commercial banks, the sustainable development of foreign trade relations will be achieved 
due to the involvement of new equipment and high technologies in the production process in order to increase the export 
potential.

Keу words: Banking and financial system, currency operations, Currency, economy, finance, banking, credit, fund, export, 
economic growth, International currency.
Аннотация: Вопросы совершенствования международных валютных операций коммерческих банков в условиях 
цифровой экономики. Нам также необходимо подумать о том, какую роль крупные технологии будут играть в 
банковской и финансовой системе и нужно ли их специально регулировать. Альтернативно, цифровые валюты 
помогают нам понять, что такое деньги и какова роль государства по отношению к ним. Также в условиях циф-
ровой экономики за счет совершенствования международных валютных операций коммерческих банков будет 
достигнуто устойчивое развитие внешнеторговых связей за счет вовлечения в производственный процесс нового 
оборудования и высоких технологий с целью увеличения экспорта. потенциал.

Ключевые слова: Банковско-финансовая система, валютные операции, Валюта, экономика, финансы, банковское 
дело, кредит, фонд, экспорт, экономический рост, Международная валюта.

K I R I S H
Mamlakatimizda bugungi kunda, raqamli iqtisodiyot sharoitida tijorat banklarning xalqaro valyuta operatsi-

yalarini takomillashtirish masalalari bank tizimining dolzarb muammolaridan biri bzlib qolmoqda.
Bu borada, O‘zbekiston Respublikasi Prezidentining 2022-yil 28-yanvardagi “2022‒2026-yillarga mo‘ljal-

langan Yangi O‘zbekiston taraqqiyot strategiyasi to‘g‘risida”gi PF-60-son , 2020-yil 12-maydagi “2020‒2025-yil-
larga mo‘ljallangan O‘zbekiston Respublikasining bank tizimini isloh qilish strategiyasi to‘g‘risida”gi PF-5992-son, 
2017-yil 2-sentyabrdagi “Valyuta siyosatini liberallashtirish bo‘yicha birinchi navbatdagi chora-tabirlar to‘g‘risi-
da”gi PF-5177-son Farmonlari va 2017-yil 12-sentyabrdagi “Respublika bank tizimini yanada rivojlantirish va 
barqarorligini oshirish chora-tadbirlari to‘g‘risida”gi PQ-3270-son qarori hamda boshqa me’yoriy-huquqiy hujjat-
larda belgilangan vazifalarni bajarishda ushbu dissertatsiya ishi ma’lum darajada xizmat qiladi.

T A D Q I Q O T  M E T O D O L O G I YA S I
O‘zbekiston Respublikasining 1996-yil 25-aprelda qabul qilingan “Banklar va bank faoliyati to‘g‘risida”gi 

216-I-sonli Qonuni, O‘zbekiston Respublikasining 1995 yil 21 dekabrda qabul qilingan “O‘zbekiston Respub-
likasining Markaziy banki to‘g‘risida”gi 154-I-sonli Qonuni, O‘zbekiston Respublikasining 1993-yil 7-mayda 
qabul qilingan “Valyutani tartibga solish to‘g‘risida”gi 841-XII-sonli Qonuni Markaziy bankning Valyuta ope-
ratsiyalarini amalga oshirish qoidalari tijorat banklari valyuta operatsiyalarining me’yoriy-huquqiy asoslari hi -
soblanadi. Shuningdek, respublikamiz tijorat banklarining ochiq valyuta pozitsiyalarining miqdori Markaziy bank 
tomonidan amalga oshirilayotgan prudensial nazoratning obyekti hisoblanadi.

M A V Z U G A  O I D  A D A B I Y O T L A R  S H A R H I
Bir qator xorijlik iqtisodchi olimlarning fikriga ko‘ra, valyuta kurslarining barqarorligini ta’minlash valyuta 

munosabatlarini tartibga solishning asosiy masalasi hisoblanadi.
M.Eskindarov va Ye.Zvonovaning xulosasiga ko‘ra, tijorat banklarining spot operatsiyalarini rivojlantirishda 

ochiq valyuta pozitsiyalarining miqdori va marjaning minimal miqdori muhim o‘rin tutadi.
H.Mendonsa va B. Tibertolar amalga oshirgan tadqiqotlarning natijalari ko‘rsatdiki, milliy valyutaning barqa-

rorligini ta’minlashning birlamchi sharti bo‘lib, Markaziy bankka bo‘lgan ishonch hisoblanadi, chunki, ushbu 
ishonch mavjud bo‘lgandagina milliy valyutaning almashuv kursining pasayishini inflyatsiyaga ta’sirini neytral-
lashtirish mumkin.

Haqiqatdan ham, yuridik va jismoniy shaxslar tomonidan Markaziy bankka nisbatan ishonchning mavjud-
ligi inflyatsion va devalvatsion kutilmalarning ijobiy bo‘lishiga olib keladi. Bu esa, o‘z navbatida, milliy valyuta-
ning nominal almashuv kursiga nisbatan yuzaga keladigan inflyatsion bosimning oldini olish imkonini beradi. 
Inflyatsiya darajasi ta’sirida milliy valyutaning devalvatsiya sur’atining yuqori bo‘lishi yuridik shaxslarning import 
to‘lovi bilan bog‘liq bo‘lgan xarajatlari miqdorining oshishiga, jismoniy shaxslarning daromadlari va jamg‘arma-
larining real qiymatini pasayishiga olib keladi.

Shunisi ahamiyatliki, valyuatviy svop operatsiyalari qo‘shimcha xarajatlarsiz banklarning ochiq valyuta 
pozitsiyalari hajmini qisqartirish imkonini beradi.

Respublikamiz tijorat banklarining valyuta operatsiyalarini rivojlantirish bilan bog‘liq bo‘lgan dolzarb muam-
molardan yana biri – bu banklarning valyutaviy likvidliligini ta’minlash muammosidir.

1-jadval: AT “Turonbank”ning xorijiy valyutadagi aktivlari va majburiyatlari, 2023-yilning 1-yanvar holatiga

№ Ko‘rsatkichlar Summasi, mlrd so‘m Jamiga nisbatan ulushi, %

Xorijiy valyutadagi aktivlar

1 Muddatsiz aktivlar 5 067 13,2

2 1 yilgacha muddatdagi aktivlar 11 816 30,8

3 1 yilda ortiq muddatdagi aktivlar 21 468 60,0

Xorijiy valyutadagi majburiyatlar

1 Muddatsiz majburiyatlar 1 450 4,3

2 1 yilgacha muddatdagi majburiyatlar 9 432 27,7

3 1 yilda ortiq muddatdagi majburiyatlar 23 187 68,0

Ma’lumotlardan aniq ko‘rinadiki, AT “Turonbank”da xorijiy valyutadagi aktivlari va xorijiy valyutadagi majburi-
yatlari o‘rtasida mutanosiblik ta’minlanmagan. Masalan, 2023-yilning 1-yanvar holatiga ko‘ra, Turonbankning 
xorijiy valyutadagi aktivlarining 13,2 foizini muddatsiz aktivlar tashkil etgani holda, muddatsiz majburiyatlarining 
atigi 4,3 foizini muddatsiz majburiyatlar tashkil etgan. Yoki, mazkur sanada Asakabankning xorijiy valyutadagi 
aktivlarining 60,0 foizini 1 yildan ortiq muddatdagi xorijiy valyutadagi aktivlar tashkil etgani holda, 1 yildan 
ortiq muddatdagi majburiyatlarning xorijiy valyutadagi majburiyatlarning umumiy hajmidagi salmog‘i 68,0 foizni 
tashkil etgan. Bu esa, Turonbankning valyuatviy likvidliligiga salbiy ta’sir ko‘rsatadi.

